
Deiliskipulagsuppdráttur

Deiliskipulag þetta sem fengið hefur meðferð í samræmi við ákvæði 1. mgr. 
41. gr. skipulagslaga nr. 123/2010 var samþykkt í

_____________________________________________________________

þann_____20_____ og 

í ____________________________________________________________

þann _____20_____.

Tillagan var auglýst frá ___________20_______

með athugasemdarfresti til ____________20_______.
Auglýsing um gildistöku deiliskipulagsins var birt í B-deild stjórnartíðinda

þann ___________20_______.

HLUTI AF BREYTTU AÐALSKIPULAGI SVEITARFÉLAGSINS VOGA 
2024-2040, STAÐFEST X.XXXX.XXXX, STAÐSETNING Í _________

??

mkv: 1 : 500
Snið A-A

mkv: 1 : 500
Snið B-B

1. INNGANGUR1. INNGANGUR
1.1 Almennt1.1 Almennt
Skipulagssvæðið er skilgreindur reitur sem staðsettur er við hafnarsvæðið í Vogum. Lóðin hefur götuheitið 
Hafnargata 101. Gert er ráð fyrir íbúðabyggð á lóðinni í einu stölluðu fjölbýlishúsi.
Tillagan er í samræmi við endurskoðun á Aðalskipulagi Voga 2024-2040, sem er í kynningar- og 
staðfestingarferli. Í skipulagslögum nr. 123/2010 er miðað við að þegar vinna við gerð deiliskipulagstillögu hefst 
skal sveitarstjórn taka saman lýsingu á skipulagsverkefninu þar sem fram kemur hvaða áherslur sveitarstjórn hafi 
við deiliskipulagsgerðina og upplýsingar um forsendur og fyrirliggjandi stefnu og fyrirhugað skipulagsferli, svo 
sem um kynningu og samráð við skipulagsgerðina gagnvart íbúum og öðrum hagsmunaaðilum. Jafnframt kemur 
fram að sveitarstjórn sé heimilt að falla frá gerð slíkrar lýsingar ef allar meginforsendur deiliskipulagsins liggja 
fyrir í aðalskipulagi. Ekki er talin þörf á að vinna umrædda lýsingu fyrir deiliskipulagsáætlunina þar sem allar 
forsendur þess liggja þegar fyrir í aðalskipulagsáætlun fyrir svæðið.
1.2 Skipulagsgögn1.2 Skipulagsgögn
Deiliskipulagið er sett fram á skipulagsuppdrætti og sniðmyndum í mkv. 1:500 og greinargerð á uppdrætti.

2. FORSENDUR2. FORSENDUR

2.1 Viðfangsefni og markmið2.1 Viðfangsefni og markmið
Með deiliskipulaginu er unnið samkvæmt markmiðum og áherslum í aðalskipulagi um uppbyggingu í Hafnargötu. 
Uppbyggingin styður við fjölbreyttara framboð af íbúðarhúsnæði í sveitarfélaginu og jafnframt verndun og 
varðveislu atvinnusögunnar með endurbyggingu elsta húshluta núverandi fiskvinnsluhús. Í endurbyggðum 
húshluta til vesturs verður gert ráð fyrir verslun- og/eða þjónustu og fjarvinnuaðstöðu (skrifstofuhótel). Í nýjum 
húshluta til austurs verður fjölbýlishús með inngöngum, bíl- og hjólageymslum ásamt geymslum íbúða á jarðhæð 
en íbúðir á 2-4. hæð.
Uppbygging á lóðinni styður við markmið sveitarfélagsins um fjölbreyttara búsetuform og nýtist bæjarbúum öllum 
vegna verslunar- og þjónusturýma og skrifstofuhótels. Gert er ráð fyrir nýju bæjartorgi  við endurbyggðan eldri 
húshluta. Við val á byggingarefnum og útfærslur verður lög áhersla á vistvænar lausnir.

2.2 Staðhættir og umhverfi2.2 Staðhættir og umhverfi
Lóðin er á eyri sem er nokkuð flöt. Sunnan lóðarinnar er iðnaðarhverfi á hafnarsvæði sem er á landfyllingu. 
Austan hennar eru íbúagötur. Norðvestan við lóðina umlykur sjórinn hana með sjóvarnargörðum og gönguleið. 
Einn helsti styrkur hverfisins er nálægð þess við náttúrulega umgjörð og góða sýn yfir Djúpavog. Innan reitsins 
eru fornminjar sem gefa svæðinu meira gildi.
Samkvæmt upplýsingum frá Veðurstofu Íslands eru ríkjandi vindáttir á svæðinu úr suðri og suðaustri.

2.3 Fornleifar2.3 Fornleifar
Fornleifar eru á svæðinu og skv. aðalskráningu fornleifa í Sveitarfélaginu Vogum, sem unnin var af 
Fornleifastofnun Íslands árið 2011 (FS460-07251), eru þær staðsettar yst á eyrinni, á norðvestur horni 
deiliskipulagsuppdráttar. Byggingarreitir eru sýndir yfir 15m helgunarsvæðum minjanna en engar framkvæmdir 
verða á helgunarsvæði nema að undangegnu samráði við minjavörð.
Ekki eru aðrar forminjar á svæðinu svo vitað sé en ef vart verður við fornminjar við framkvæmdir á svæðinu skal 
haft samband við Minjastofnun sbr. 2. mgr. 24. gr. laga um menningarminjar nr. 80/2012 en þar segir: „Ef 
fornminjar sem áður voru ókunnar finnast við framkvæmd verks skal sá sem fyrir því stendur stöðva framkvæmd 
án tafar. Skal Minjastofnun Íslands láta framkvæma vettvangskönnun umsvifalaust svo skera megi úr um eðli og 
umfang fundarins. Stofnuninni er skylt að ákveða svo fljótt sem auðið er hvort verki megi framhalda og með 
hvaða skilmálum. Óheimilt er að halda framkvæmdum áfram nema með skriflegu leyfi Minjastofnunar Íslands.“

3. TENGSL VIÐ AÐRAR ÁÆTLANIR3. TENGSL VIÐ AÐRAR ÁÆTLANIR

3.1 Aðalskipulag3.1 Aðalskipulag
Deiliskipulagið er unnið á grundvelli Aðalskipulags Sveitarfélagsins Voga 2024-2040. Í tillögu að endurskoðun á aðalskipulagi 
dags. 1.október 2024 er skipulagssvæðið við Hafnargötu skilgreint sem ÍB-6 (íbúðarbyggð) þar sem gert er ráð fyrir fjölbýlishúsum 
með möguleika á verslunar- og þjónustustarfsemi á jarðhæðum bygginga. 
Á svæðinu er m.a. gamalt fiskvinnsluhús sem talið er hafa sögu- og menningarlegt gildi. Gert er ráð fyrir að elsti hluti hússins 
verði áfram á svæðinu og að endurbætur á húsinu verði unnar í samráði  við sveitarfélagið. Við sjávargarðinn eru heillegar rústir, 
u.þ.b. 150 ára gamlar vegghleðslur af bænum Norðurkoti í Vogum sem vernda þarf ásamt hólnum í kring og hugsanlega 
endurbyggja. Við gerð deiliskipulags skal tekið tillit til minja um atvinnu- og byggðarsögu Voga sem finna má á svæðinu.

3.2 Deiliskipulag3.2 Deiliskipulag
Ekkert deiliskipulag er til fyrir lóðina Hafnargata 101. Fyrir liggja staðfestar deiliskipulagsáætlanir af aðliggjandi iðnaðar- og 
athafnasvæði til suðurs og íbúðarsvæði til austurs.

4. SKILMÁLAR4. SKILMÁLAR
4.1 Almennt4.1 Almennt
Skilmálar þessir gilda fyrir lóðina Hafnargata 101. Á lóðinni verður heimilt að reisa eitt 4 hæða fjölbýlishús án kjallara með allt að 
65 íbúðum. Elsti húshluti fiskvinnsluhúss sem stendur á svæðinu skal endurbyggður. Nýbygging skal stallast niður að núverandi 
íbúðarbyggð til austurs.
Við hönnun húsa og lóðar skal miða við að hvoru tveggja falli sem best að landi. Aðkomuhæð og hámarkshæð húsa og bílastæða 
koma fram á deiliskipulagsuppdrætti og hæðablaði.
Leggja skal áherslu á að mynda skjólgóð dvalarsvæði á lóð sem liggja vel til sólar. Sérstaklega ber að hafa í huga greiðan aðgang 
barna að leiksvæði og öryggi þeirra gagnvart umferð og skal því gera grein fyrir gönguleiðum innan lóðar á lóðarteikningu. 
Staðsetning byggingarreita er sýnd á deiliskipulagsuppdrætti og á mæliblöðum. Byggingarreitir eru málsettir. Gefnir eru upp 
byggingarreitir fyrir íbúðarhús, inndregnar hæðir, bílgeymslu, samfélagsrými og leiðbeinandi byggingarfleti. Brjóta skal húsin upp í 
ásýnd.
Byggingarreitur er táknaður með slitinni blárri línu á uppdrætti. Húsin skulu vera innan byggingarreita. 

4.2 Nýtingarhlutfall4.2 Nýtingarhlutfall
Hámark heimilt byggingarmagn er 8.900m2 (A m² ofanjarðar). Lóðarstærð er 9.667,2 m2 og reiknast nýtingarhlutfall út frá þeirri 
stærð, að hámarki 0,92 A-m2 ofanjarðar (8.900/9.667,2=0,92).

4.3 Hæðir húsa4.3 Hæðir húsa
Bygging er 1-4 hæðir þar sem hæðirnar stallast næst núverandi íbúabyggð. Með stöllun á efri hæðum er leitast við að lágmarka 
áhrif á aðliggjandi íbúðarbyggð við Hólagötu og Mýrargötu. Kótar á sniðum eru leiðbeinandi en húsið fer ekki yfir efsta kóta (14m).

4.4 Þakform4.4 Þakform
Þakform er frjálst. Lyftuhús mega ná 1,5m upp fyrir efsta þakkóta til að uppfylla kröfur um öryggishæð.

4.5 Íbúðafjöldi4.5 Íbúðafjöldi
Gert er ráð fyrir allt að 65 íbúðum á lóðinni. Vanda skal til hönnunar íbúða og tryggja fjölbreytt framboð íbúða m.t.t. íbúðagerða.

4.6 Svalir og svalagangar4.6 Svalir og svalagangar
Svalir mega að hámarki ná 2,0m út fyrir byggingarreit. Heimilt verður að loka svölum með svalalokunum. Svalagangar eru 
heimilaðir.

4.7 Bíla- og hjólastæði4.7 Bíla- og hjólastæði
Gert skal ráð fyrir 1 bílastæði á hverja íbúð sem er 80m2 eða minni en 1,5 bílastæði á íbúð stærri en 80m2. Við útreikning á fjölda 
bílastæða skal miðað við nettóstærð íbúða. Geymslur íbúða teljast ekki með í þeim útreikningum.
Miðað er við alls 80 bílastæði, 40 á lóðinni og 40 í bílageymslu á 1.hæð. Bílastæði hreyfihamlaðra skulu gerð skv. gr. 6.2.6 
byggingarreglugerðar nr. 112/2012.
Yfirbyggð hjólageymsla skal vera innan lóðar eða á 1.hæð hússins og skal hún staðsett í húsinu með það í huga að aðgengi 
barna verði sem best á kosið með tilliti til öryggis þeirra gagnvart umferð. Gera skal ráð fyrir hleðslumöguleika fyrir rafmagnsbíla 
sem leggja í bílageymslu sem og á lóð fyrir a.m.k. 10% bíla.

4.8 Almenningstorg4.8 Almenningstorg
Á uppdrætti er skilgreindur byggingarreitur fyrir almenningstorg framan við bygginguna til suðausturs þar sem gert er ráð fyrir 
vönduðum lóðarfrágangi og bæjartorgi með sviði og áhorfendabekkjum í stöllum með þjónusturýmum og geymslum fyrir 
sviðsbúnað undir áhorfendabekkjum og/eða til hliðar.

4.9 Lóðarfrágangur4.9 Lóðarfrágangur
Vinna skal lóðaruppdrátt sem sýnir frágang lóðarinnar í megin dráttum s.s. hæðir, gróðursvæði, stéttar, bílastæði, leiksvæði, 
skjólveggi og lýsingu. Sýna skal tengingar lóðarinnar við stígakerfi bæjarins. Skal lóðaruppdrátturinn lagður inn til afgreiðslu 
byggingarfulltrúa samhliða aðalteikningum. Æskilegt er að stígar séu með snjóbræðslu.
Gert er ráð fyrir blágrænum ofanvatnslausnum á umræddri lóð. Útfærsla í ofanvatnslausnum skal unnin í samráði við 
Sveitarfélagið Voga.

4.10 Sorp4.10 Sorp
Endanleg staðsetning og fyrirkomulag sorps skal unnin í nánu samráði við Sveitarfélagið Voga.

4.11 Dreifistöð rafveitu4.11 Dreifistöð rafveitu
Skilgreind er sérstök lóð fyrir dreifistöð rafveitu á suð-austurhorni skipulagssvæðis. Þar er gert ráð fyrir spennarými í einnar 
hæðar byggingu.

4.12 Hljóðvist4.12 Hljóðvist
Hönnun bygginga verður í samræmi við ákvæði byggingarreglugerðar hvað varðar hljóðvist. Jafnframt er vísað til reglugerðar nr. 
724/2008 um hávaða og leiða til að draga úr og koma í veg fyrir hávaða. Svæðið er skilgreint sem íbúðarbyggð og lýtur viðmiðum 
um hljóðvist samkvæmt því.

4.13 Veitur og lagnir4.13 Veitur og lagnir
Kvaðir um stofn- og dreifikerfi bæjarins koma fram á mæli- og hæðablöðum.

4.14 Skilmálatafla4.14 Skilmálatafla
Lóðarstærð: 9.667,2m²
Heildarbyggingarmagn: 8.900m2

Nýtingarhlutfall (A m² ofanjarðar): 0,92
Hæð bygginga: 1-4 hæðir
Íbúðafjöldi hámark: 65
Lágmarksfjöldi bílastæða: 80
Lágmarksfjöldi hjólastæða: 65
Áætlað nýtingarhlutfall lóðarinnar er 0,92 miðað við byggingarmagn ofanjarðar. Ekki er gert ráð fyrir kjallara. Heimilt er að byggja 
hús sem eru minni að grunnfleti og flatarmáli.

5. UMHVERFISSKÝRSLA5. UMHVERFISSKÝRSLA
Umhverfisskýrsla þessi er unnin sem hluti deiliskipulagsins skv. gr. 5.4.1. í skipulagsreglugerð nr. 90/2013. Helstu 
umhverfisáhrifin eru á umhverfisþættina landslag og ásýnd, fornminjar, samfélag og heilsu.
Með deiliskipulagi Hafnargötu 101er verið að auka við byggð á svæðinu en verslun- og/eða þjónusta á lóðinni styður við 
nærliggjandi byggð. Þannig er verið að styrkja innviði og grunnkerfi bæjarins og bæta bæjarbrag.
Skipulagssvæðið er á flatri eyri. Á svæðinu er núverandi bygging, gamalt fiskvinnsluhús í niðurníðslu. Innan svæðisins er ekki 
gróður eða vistgerðir sem þykja sérstakar og ber að vernda. Ósnortin náttúra er í næsta nágrenni og nálægð við strandlengjuna 
býður upp á fjölbreytta möguleika til útivistar á svæðinu.
Innan skipulagssvæðis eru fornminjar sem njóta verndar skv. lögum um menningarminjar nr. 80/2012. Helgunarsvæði kringum 
minjarnar og skilmálar stuðla að vernd þeirra.
Eldri húshluti fiskvinnsluhúsa verður endurbyggður í upphaflegri mynd á einni til tveimur hæðum. Nýrri húshluti verður á einni til 
fjórum  hæðum. Með stöllun niður að núverandi íbúðabyggð austan við húsið er leitast við að minnka áhrif af nýrri uppbyggingu á 
ásýnd og skuggavarp á nágrannalóðir. Áhrif á ásýnd og skuggavarp eru því metin óveruleg.
Skilmálar deiliskipulags um umhverfisvænar lausnir, blágrænar ofanvatnslausnir, yfirborðsfrágang lóðar og góðar stígatengingar 
fyrir gangandi og hjólandi munu stuðla að umhverfisvænni uppbyggingu og bættri lýðheilsu. Samfélagsleg áhrif af skipulaginu eru 
því talin jákvæð.
Heildaráhrif skipulagsins eru talin óveruleg en neikvæð á fornminjar sökum nálægar við skráða minjastaði. Samfélagsleg áhrif eru 
metin jákvæð.

